
Sgwrs 2 – Yn ôl yn y gwaith

Dafydd:  Croeso’n ôl i’r gwaith.
Siân:   Diolch yn fawr. Mae’r flwyddyn wedi hedfan!
Dafydd:  Sut mae’r babi?
Siân:   Da iawn, diolch. Mae hi gyda Tad-cu heddiw.  
Dafydd:  Fydd hi gyda dy dad di bob dydd?
Siân:   Na fydd. Bydd hi yn y feithrinfa dydd Mercher, dydd Iau a dydd 
  Gwener – dechreuodd hi yr wythnos diwetha. Bydd Dad yn 
  gwarchod dydd Llun a dydd Mawrth, a gyda’r nos weithiau.  
Dafydd:  Ydy hi’n cropian eto?
Siân:   Cropian, wir! Mae hi’n cerdded! Dechreuodd hi gerdded pan 
  oedd hi’n naw mis oed.
Dafydd:  Wyt ti wedi gweld eisiau’r gwaith?
Siân:   Nac ydw, a dweud y gwir. Ond dw i wedi gweld eisiau pawb yn y 
  swyddfa. Beth yw’r newyddion?
Dafydd:  Wel... ble dw i’n dechrau? Gyda’r parti Nadolig?
Siân:   Ie, grêt, ond rhaid i ni gael paned gynta...

Uned 1 / Croeso’n ôl

Adolygu – y dyfodol

Bydda i yn yr archfarchnad dydd Sadwrn.
Ble byddi di heno?
Ble byddwch chi yfory?
Bydd Sam yn y tŷ heno.

3. Ffeindiwch o leia (at least) pedwar cwestiwn yn y rap.

4. Gofynnwch gwestiwn o’r rap i’r tiwtor.


